
Vedtak - Film og marknadsføring av Telemark og Seljord - Wild 
Telemark

Seljord kommune syner til invitasjon om å bli med i prosjekt Wild Telemark. 

Invitasjonen blei handsamma på møte i Formannskapet den 21. november og det blei 
gjort følgjande vedtak; 

Vedtak i Formannskap/økonomiutval - 21.11.2019
Seljord kommune takker nei til invitasjonen til å bli med i prosjekt The Wild Telemark. 
Dette med bakgrunn av at kommune dessverre ikkje kan prioritere dette prosjektet nå, 
for kommunen har, for tida, ein svært stram økonomi.

Her følgjer særutskrift av Formsnnskapet sak nr. 77/19 .

Vedtaket kan påklagast til Seljord kommune.  Klagefristen er 3 veker frå den dagen brevet kom fram til 
påført adressat. Det er tilstrekkeleg at klaga er postlagt innan fristen sitt utløp.

Klaga skal sendast skriftleg til den som har fatta vedtaket, oppgje vedtaket det vert klaga over, den eller 
dei endringar du ønskjer, og dei grunnar du vil anføre for klaga.  Dersom du klager så seint at det kan 
være uklart for oss om du har klaga i rett tid, må du også oppgje når denne meldinga kom fram.

For Seljord kommune 

Asbjørn Storrusten
Kultur- og næringssjef
Dokumentet er elektronisk godkjent og har derfor ikkje underskrift

Melding om rett til å klage over 
forvaltningsvedtak.
(Forvaltningslova §27 tredje 
leddet)

(1) Sendar (stemplet til forvaltningsorganet)
      Seljord kommune
       Kultur og næring

(2) Dato 09.12.2019

(3)Mottakar (namn og adresse)
David John Smith, , , 

(4)Klageinstans
Seljord kommune

Denne meldinga gjev viktige opplysningar dersom De vil klage på eit vedtak De er gjort kjend med.

Klagerett De har rett til å klage på vedtaket.
Kven kan De klage til? Klaga sender De til oss, dvs. det organet som er ført opp i rubrikk (1). Dersom vi ikkje 

endrar vedtaket vårt som følgje av klaga, sender vi klaga over til klage-        
instansen, jf.  rubrikk (4).

Klagefrist Klagefristen er tre – tre – veker frå den dagen dette brevet kom fram. Det er nok at klaga er 
postlagt før fristen går ut. Dersom De klagar så seint at det kan vere uklart for oss om De 
har klaga i rett tid, bør De gjeva opp datoen for når De fekk dette brevet. Dersom De klagar 
for seint, kan vi sjå bort frå klaga. De kan søkje om å få lengre klagefrist, og då må De 
nemne grunnen til at De ønskjer det.

Rett til å krevje grunngjeving Dersom De meiner at vi ikkje har grunngjeve vedtaket, kan De krevje ei slik grunngjeving før 
fristen går ut. Ny klagefrist blir då rekna frå den dagen De får grunngjevinga.

Innhaldet i klaga De må presisere
- kva for eit vedtak De klagar på
- årsaka til at De klagar
- den eller dei endringar De ynskjer
- eventuelt andre opplysningar som kan ha noko å seie for vurderinga av klaga.
- Klaga må underskrivast.

Utsetjing av gjennomføring  av 
vedtaket

Jamvel om De har klagerett, kan vedtaket til vanleg setjast i verk med det same. De kan 
søkje om å få utsett gjennomføringa av vedtaket til klagefristen er ute eller til klaga er 
avgjort.

Rett til å sjå saksdokumenta og 
til å krevje rettleiing

Med visse unntak har De rett til å sjå dokumenta i saka. Reglane om dette finst i §18 og §19 
i forvaltningslova. De må i tilfelle ta kontakt med oss, jf. rubrikk (1). De vil då få nærmare 
rettleiing om retten til å klage, om framgangsmåten og om reglane for saksgangen.

Kostnadene med klagesaka De kan søkje om å få dekt utgifter til den advokathjelpa De treng, etter reglane om fritt 
rettsråd. Her gjeld det visse grenser for inntekt og eige. Fylkesmannen eller advokaten 
Dykkar kan gjeva nærare opplysningar om dette. Det er også høve til å krevje dekning for 
store kostnader som har med klagesaka å gjere.  Normalt er det då ein føresetnad at det 
organet som gjorde det opphavlege vedtaket, har gjort ein feil slik at vedtaket blir endra. 
Klageinstansen (jf. rubrikk (4) vil orientere Dykk om retten til å krevje slik dekning.

Klage til Sivilombodsmannen Stortingsombodet for forvaltninga (Sivilombodsmannen) har ikkje høve til å ta opp saker 
som er avgjorde av Kongen i statsråd. Dersom De no får klaga  Dykkar avgjort i statsråd 
fordi Kongen er klageinstans, kan De såleis ikkje seinare føre saka inn for 
Sivilombodsmannen.

Særlege opplysningar

Seljord kommune 
Kultur og næring 

Arkiv: 061
Saksnr.: 2019/1607-2
Sakshand.: Asbjørn Storrusten
Direkte tlf.: 350 65 155
Dato:            05.11.2019

Saksframlegg 

  
Utval Utvalssak Møtedato
Formannskap/økonomiutval 77/19 21.11.2019

Film og marknadsføring av Telemark og Seljord - Wild Telemark

Saksdokument: 
Vedlegg:
1 The Wild Telemark og Seljord Kommune
2 Vedlegg Seljord
3 Vil ha filmproduksjon til Telemark  Varden 

7.nov 19
4 Næringsfond Kraftfond pr 6.nov 19

Saksutgreiing:
Wild Telemark er etablert som eit felles prosjekt mellom kommunane Tinn, Notodden, Vinje og 
Hjartdal, Den Kulturelle Skulesekken (DKS) Telemark og Norway Communicate. 

Seljord er invitert til å bli medlem i Wild Telemark, og samtidig dra nytte av aktiviteter som
er gjennomført i Fase 1 av Wild Telemarks arbeid.

Bidrag frå Seljord for samtlege aktiviteter skissert i tilbodet vil bli kr  60 000 (ekskl. mva.), dette 
vil dekke alle kostnader inkl. reiser, opphald, webutvikling og et avslutningsseminar i mai/juni 
2020.

Hovudmål
Hovudmålet med prosjekt Wild Telemark er å posisjonere regionen som ein føretrekt 
destinasjon for film og kulturnæringsindustriar, norske og internasjonale, som dermed skal 
styrke føresetnadene for vekst, skape arbeidsplasser og stimulere fornying og bærekraftig 
økonomisk utvikling i næringslivet og samfunn.

Film henger saman med næring, utdanning og turisme, og med samanslåing av Vestfold og 
Telemark i 2020 har Seljord samen med resten av Wild Telemark ein glimrende moglegheit til å 
posisjonere seg for å satse på framtidig utvikling.

Dette gir mange moglegheit og ringverknadar som inkluderer:
• synliggjøring av kompetanse og kulturnæringsmoglegheiter
• utvikle regionalt samarbeid

• bygge/forsterke et kreativt innovasjonsmiljø
• legge til rette for etablering av fulltids permanente arbeidsplasser
• legge til rette for tettare samarbeid mellom private og offentlige sektorer, og 
  utdanningssektoren

Norway Communicates har stått for utvikling, bistand og framdrift av Wild Telemark v/gründer 
David John Smith saman med Ian Brodie (Lord of the Rings, Narnia, Birkerbeineren, Kampen 
om Tungtvannet), og Per Ole Hagen (tidlegare musikksjef i NRK P1 og noverande 
universitetslektor på UiO).

Status Wild Telemark 
Branding av Wild Telemark som kultur-, film- og opplevingsdestinasjon har begynt med følgande 
aktiviteter som er gjennomført pr. dags dato:

• Utvikling og lansering av www.wildtelemark.com
• Videoar, sjå link https://www.wildtelemark.com/moving-pictures
• 360 og 180 graders interaktive panoramabilete
• fleire hundre foto med detaljert beskriving
• online Film Location Guide

• Estetiske, unike og særeigne "locations" er blitt undersøkt og kartlagt. 
• Sal av Filmregion Wild Telemark som film- og opplevingsdestinasjon er sett i gang
• Nasjonalt og internasjonalt nettverk er forsterka, som legger til rette for konsekvent
   marknadsføring og sal av Wild Telemark som et film/reisemål, blant anna med Film 
   Scotland/Visit Scotland
• Ein prosess er satt i gang sammen med Notodden Kommune for å etablere eit 
   Mediesenter på Hydroparken
• Utvikling av en Film Location Guide som dekker Tinn, Notodden og Hjartdal Kommune

Wild Telemark sitt tilbod til Seljord 
A. Film- og fotoaktiviteter

Ian Brodie fotografi av Seljord lokasjonar, vinter (februar) og vår (mai/juni)
- sjå;   www.wildtelemark.com

B. Kartlegging
Identifisere og undersøke estetiske, unike, særeigne ‘locations’
Næringsressursar
Relevant utdanningstilbod og -aktiviteter
Relevant erfaring
Produksjon & Logistikk, fasilitetar
Tilgjengelig logistikk og utstyr
Finans- og investeringsmoglegheit

https://www.wildtelemark.com/moving-pictures
http://www.wildtelemark.com/

C. Seljord som en del av heimesida www.wildtelemark.com

 Videoar, sjå link https://www.wildtelemark.com/moving-pictures
 Interaktive panorama bileter (180/360 grader)
 Foto med detaljert beskrivingar 
 Online Film Location Guide

D. Sal og marknadsføring
Bruk av arrangement og sosiale media for å auke effekten og profileringsmoglegheit
Sal av Seljord som filmdestinasjon
Nasjonalt- og internasjonal nettverk forsterkas

E. Infrastruktur:
Kartlegging av logistikk, ankomst og tilbod på offentlig og privat transport
Kartlegging av mulige fasilitetar til innkvartering
Kartlegging av annan infrastruktur

Wild Telemark analyse av behov og konklusjonar
Vi meiner at Seljord har en fordel og må å gripe sjansen nå. Det finnes mange moglegheit, og 
pr. dags dato finnes det ingen liknande film- og kulturnæringsrelaterte samarbeidsprosjekter i 
Norge.

Film henger saman med næring, utdanning og turisme, og med samanslåing av Vestfold og 
Telemark i 2020 har Seljord og Film Region Wild Telemark all verdens moglegheit til å 
posisjonere seg nå for å satse på framtidig utvikling.

http://www.wildtelemark.com/
https://www.wildtelemark.com/moving-pictures

I tillegg kan Wild Telemarks kommunar gripe den muligheit som finnes med tanke på 
verdensarv, kulturarv, natur, osv. Den eksisterande infrastrukturen, samt ledige lokalar på 
Notodden og Rjukan kombinert med UNESCO industriarv, kulturarv og Telemarks natur, gir 
mange moglegheiter for film- og kulturnæringsrelatert sysselsetting.
Når man ser på internasjonale filmar innspelt i Norge sida 2009, finner vi berre ein film som er 
laget i Telemark i denne perioden (The Snowman).

Tal internasjonale filmproduksjonar pr. fylke sida 2009, er som følger:
Møre og Romsdal 10
Hordaland 8
Sogn og Fjordane 6
Troms 6
Rogaland 5
Svalbard 5
Akershus 1
Oslo 1
Telemark 1

Det finnes openbart moglegheiter for ein auking av film- og kulturnæringsaktiviteter i Telemark, 
som vil kunne gje økonomiske og samfunnsmessige fordeler.

Vurdering
Film er ein fantastisk moglegheit å syne omverda vårt fantastiske land / region, kommune. Å bli 
kjent gjennom film og bilete er svært god marknadsføring som vil trekke til seg turister og 
arbeidsplassar. 

Filmindustrien er ikkje stor i Telemark og det bør vera stort rom for ein stor satsing på dette for 
vår region. 
Inngangskostnad på kr 60.000,- for at Seljord får moglegheit til å bli med på dette prosjektets 
fase I kan verke som ein god investering.  

Samarbeidet med Den kulturelle skulesekken/ Telemark fylkeskommune er viktig og gjev 
ungdom moglegheit til å bli med å få kunnskap om og utvikle eigne ferdigheiter og forståing for 
film. 

Prosjektet vil gje Seljord tilgang til mykje profesjonelt film og bilete materiale som kan brukas 
framover til å profilere kommune på ein unik måte.

Prosjektet verker svært ambisiøst, gjennomtenkt og riktig. Men det kan være usikker om Seljord 
kommune vil klare å nytte resultantane av prosjektet på eigen hand – når drivkreftene bli borte. 
For kanskje er det lokale krefter som kan gjøre filmproduksjon og -næring til den neste store 
bransjen i Seljord.

Næringsfond 
Vedtektene for Næringsfond/kraftfond 

§ 2.Formål;  
Fondet skal fortrinnsvis nyttast til næringsformål. Som etablering av nye bedrifter og 
vidareutvikling av eksisterande bedrifter. Fondet kan også nyttast til kommunale tiltak. 

Døme på prosjekter som kan støttast: 
 Kommunale tiltaks og næringsarbeid 

Næringsplanlegging, etablerarprosjekt, samarbeid skule/næringsliv og stadsutviklingsprosjekt, 
fellesprosjekt kommune næringsliv, marknadsføring og utvikling. Bygdemobilisering og 
kompetanseutbygging m.m.

Rådmannen vurderer dette tiltaket for å vere godt innanfor næringsfondet sitt formål. 

Næringsfond/Kraftfond har pr 5. nov for 2019 omlag kr 70.000,- i frie midlar.

Frie midlar på næringsfondet er usikre for framtida.  

Rådmannen si tilråding:
Rådmannen rår Formannskapet gjere følgjande vedtak: 
Seljord kommune takker nei til invitasjonen til å bli med i prosjekt The Wild Telemark. 
Dette med bakgrunn av at kommune dessverre ikkje kan prioritere dette prosjektet nå, for 
kommunen har, for tida, ein svært stram økonomi. 

Handsaming i Formannskap/økonomiutval - 21.11.2019 
Samrøystes vedteke.

Vedtak i Formannskap/økonomiutval - 21.11.2019
Seljord kommune takker nei til invitasjonen til å bli med i prosjekt The Wild Telemark. Dette med 
bakgrunn av at kommune dessverre ikkje kan prioritere dette prosjektet nå, for kommunen har, 
for tida, ein svært stram økonomi.

Utskrift til Wild Telemark v/ David John Smith 


